
Kontsulta itzazu zure optikan kanpainaren ezaugarriak. Ezingo da beste eskaintza batzuetan erabili.

“Emakumea eta artea” kartel lehiaketa antolatu dute

Martxoaren 8aren inguruko kartel lehiaketa
antolatu du lehenengoz Andretxea Eibarko
Berdintasun Zerbitzuak, Emakumeen Mahaia-
ren, Arrate Kultur Elkartearen eta ...eta kitto!
Euskara Elkartearen laguntzarekin. Horretarako
aukeratu duten gaia “Emakumea eta Artea” da
eta kartel irabazlea Emakumearen Nazioarteko
Egunaren inguruko kanpainiaren eta prestatuko

duten egitarauaren irudia izango da.
Lehiaketarako kartelak Pegorara eraman be-
harko dira, otsailaren 16ra arte. Lehiaketa deitu

Banartek zalantzaz betetako lana
eskainiko du gaur Coliseoan

Banarte Antzerki Taldeak “Du-
das razonables” antzezlana
taularatuko du gaur 20:30ean,
Coliseoan (sarrerak 5 euro balio
du). Javier Lifieraren zuzendari-
tzapean jardungo duten antzezle-
ak Aitor Coello, Rafa Herce, Ro-
sane Mateo, Loli Refon, Dolma
Romera, Isabel Rodriguez, Eduar-
do Falces, Eduardo Pompar, Idoia
Bilbao eta Garbifie Biurrun dira.
Lan honen abiapuntua 1954an
Reginald Rosek idatzi zuen
“Twelve Angry Men"” telebista-
rako gidoia da. Hori oinarritzat

hartuta, Rafa Herce “Guernica
1913" antzezlanaren egileak ida-
tzi du. Kontatzen duen istorioa-
ren ardatza hilketa baten ingu-
ruan erabakia hartu behar duen
herri-epaimahai baten delibera-
zioak osatzen du. Aita labanaz
hiltzeaz akusatuta dagoen gazte
baten epaiketan girotutako la-
nak, besteak beste, akusatua
errudun ala errugabe den eraba-
kitzeak epaimahaikideei sortzen
dizkien zalantzak eta bestelako
buruhausteak erakutsiko dizkio
publikoari.

dutenek aditzera emandakoari jarraituta, lehia-
ketarako jasotzen dituzten kartelekin erakuske-
ta egingo da martxoaren 8tik 26ra bitartean,
Portaleko erakusketa aretoan. Lehiaketako ira-
bazleari saria banatzeko ekitaldia, berriz, mar-
txoaren 8an, 13:00etan izango da, Portaleko
erakusketa gelan. Saria 400 eurokoa izango da
(herriko dendetan gastatzeko erosketa txarte-
lak). Argibide gehiagorako, Andretxeako web-
gunean begiratu, 943 70 08 28 telefonora deitu
edo idatzi andretxea@gmail.com helbidera.

San Blas ikastaroa eta
lehiaketa antolatu dira

Arrate Kultur Elkarteak
eta ...eta kitto!l-k San
Blas ikastaroa eta
lehiaketa antolatu dituz-
te elkarlanean. lkastaroa
Portalean izango da eta
saio bi egingo dira: urta-
rrilak 26an, 18:00etan
(elebitan, batez ere hel-
duei zuzenduta) eta
28an, 10:00etan (hau
umeekin batera joan
nahi duten gurasoei zu-
zenduta, horretarako au-
kera izan dezaten anto-
latu dute). Lehiaketa,
berriz, San Blas egune-
an bertan (otsailak 3) egingo da, Topalekuan, 17:00etatik
19:00etara. Izena emateko emaila idatzi edo telefonoz dei-
tu antolatzaileei: elkartea@etakitto.eus / 943200918 edo
arratekultu@gmail.com / 943202299.

Pagatxakoen batzarra
Koru Gazteak agurtu zuen

Pagatxa elkartekoek urteko batzarra egin zuten marti-
tzenean Portalean eta, hori amaitu eta jarraian, gerturatu-
tako bazkideek pozarren entzun zituzten Elena Martin La-
peirak zuzentzen duen
Eibarko Koru Gazteak
eskainitako  kantuak.
Hori dela eta, elkarteko
ordezkariek euren es-
ker ona azaldu nahi die-
te zuzendariari zein kan-
tatzera juan diren nes-
ka-mutilei, “saio bikaina
izan da eta”.



